Жаңа Қазақстан – жақсы мұғалім
       Ата - бабаның қанымен келген тәуелсіздігімізге 30 жыл толғанын қуанышпен тойлап жатырмыз. Көркейген, дамыған, ерекше сұлуланған қазақ даласы. Көрікті қалалар  ерекше сәнімен бой көтеріп келеді. Әрине тек сәні ғана емес, мәні бізді ерекше ойландырады. Тәуелсіздікпен бірге елімізге бүкіл әлемдік жаңалықтарды, әлемнің тынысын, өмір сүру салтын білім мен ғылымның даму деңгейін, тағысын тағы көптеген дүниелермен танысу мүмкіндігі келді. Әрине, таныстық, білдік және үйрендік.  Соның арқасында жаңа Қазақстан өзінің дербес даму жолын таңдап, жылдан жылға әлемдік қоғамдастықта барған сайын зор құрмет, беделге қол жеткізе отырып, алға қарай нық сеніммен ілгерілеп келеді. Біз өткенімізбен, бай тарихымызбен, тілімізбен, салт-дәстүрімізбен құндымыз. Сондықтан жаңару деген өткенімізді жаңғырта отырып, жаңаға қадам жасау деп түсінемін. Солай жасап жатырмыз да. 
       Ал енді, жаңа қоғамға лайық білімділікпен қатар елін жаңа қадамдар жасауға жетелейтін, бағыт беретін, өзі бастап алып жүретін саналы ұрпақ тәрбиелеу мұғалімге артылған үлкен міндет. Осындай үлкен міндетті атқару үшін  мұғалім қандай болу керек?  Менің ойымша, мұғалім білімді, білікті, шебер болумен қатар жаңашыл болуы керек.  Сонда ғана шәкірттерін елең еткізіп, білімге деген қызығушылықтарын арттыра алады. Креативті ойланатын, жаңа қоғамға лайық ұрпақ тәрбиелей алады.   «Бала-болашағым» деген елміз, сондықтан да біздің алдымызда ұлы міндеттер тұр.  Ел болашағы болар жас ұрпақты тәрбиелеу жолында біз, ұстаздар, баланың жаны мен тәні таза, рухани бай, дені сау етіп өсірумен бірге алған білімдерін болашақта қолдана алатын, сандық сауаттылығы жоғары, өз ойын еркін жеткізе алатын, бәсекеге қабілетті етіп тәрбиелеуге тиістіміз. 

